
145.





Straccia, e restraccia ’a capo a pede l’anno,

Ne maje le dà repuoso intro a ss’abisse.

Co Issione, e Peritio se ne stanno

Zeffonnate li Lapete scurisse:

Le stà no monte comme derropanno

’N capo pe scamazzarle e nnante a chisse

Liette ’nnaurate, e tavole famose,

Chiene de, vì che vuoi, de mille cose.

Mà de le Furie la chiù ’mpertenente,

A chi stenne la mano a li piatte,

Le dice co no punio a li morfiente,

Tu non hai da magnare, o criepe, o schiatte.

E lo muorżo le cippa da li diente,

Co le soe granfe, che sò peo de gatte,

E da vanmpe de fuoco accompagnata

Primma è la botta, e pò la ’ngioriata.






147.





Lloco so chille ch’odiano li Frate,

Chille figlie porzì chiappe de ’mpise,

Che mazzeano li Patre, e l’Avocate

Mbrogliune; uh quante sò, che siano accise!

Lloco chille avarune sgratiate

Che mesurano a tommola tornise,

E sulo pe lemmosena pò danno

No bello, hagge pacientia; o no mal’anno.






148.





Chi fù scopierto, e nce lassaje la pelle,

Perche a lo lietto d’autre lo guittone

Jeva de contrabanno, e li ribelle,

Che roppero la fede a lo patrone.

Stanno ’nzerrate ccà comme porcielle,

E passa og’urno ccà pe lo taglione.

Non te conto ste pene a una a una,

Ca l’hora è tarda, e ancora io stò dijuna.




Saxum

